
чырвонаармейцу-пераменніку, некаторыя даведачныя тэксты пра асаблівасці ўтварэння войскаў, 
датычныя да гэтага цытаты з нарматыўных дакументаў (з дэкрэтаў  ЦВК і СНК СССР). У канцы 
выдання прадстаўлены тэксты баявых песень і каляндар.  

Паводле даных электроннага каталога Нацыянальнай бібліятэкі Рэспублікі Беларусь, 
беларускамоўны ваенны друк у 1920-я гг. прадстаўлены арыгінальнымі і перакладнымі выданнямі 
Аб'яднанай беларускай вайсковай школы імя ЦВК Беларускай Рэспублікі, Палітычнай ўправы 
Беларускай вайсковай акругі, Беларускага дзяржаўнага выдавецтва, Цэнтральныга савета 
Асавіяхіма БССР і Вайсковай камісіі пры Інстытуце беларускай культуры. Прывядзём некаторыя 
назвы і гады выдання: “Камандзір бальшавік” (Мінск, 1925), А. Казачкоў “Вайсковая тапаграфія 
(Мінск, 1925), “Чытанка для чырвонаармейца: падручнік да двухгадовай праграмы палітзаняткаў” 
(Мінск, 1927), Кадзішаў А. Б. “Што павінен ведаць малады чырвонаармеец” (Мінск, 1927) і інш. 
Прычым з кожным годам навуковых выданняў (навучальных, даведачных) становіцца больш.  

Трэба адзначыць, што адпаведнае руска-беларускае галіновае  лексікаграфічнае выданне 
(“Практычны беларускі вайсковы слоўнік”) быў выдадзены ў 1927 г. Вайсковай камісіяй пры 
Інстытуце беларускай культуры. Па гэтай прычыне, выданні ваеннай справы першай паловы 1920-х 
гг. утрымліваюць каштоўны матэрыял адносна высвятлення аспектаў фарміравання беларускай 
ваеннай тэрміналогіі. У сваю чаргу гэта паказвае, што кнігавецкая дзейнасць можа служыць 
крыніцай для даследавання тэрмінасістэмы.  

Дэманстрацыя шматлікай і разнастайнай тэматыкі ваенных выданняў, ужо пачынаючы з 1920 -
х гг., для сучаснага этапу развіцця беларускай літаратурнай мовы служыць прыкладам 
сістэматычнай работы па асвятленні ваеннай тэматыкі, падрыхтоўкі салдат сродкамі  нацыянальнай 
мовы. Ваенны друк на нацыянальнай мове ў ХХІ ст. з’яўляецца высакародным і жыццёва 
неабходным аспектам прапаганды патрыятызму.  

Мабільны дадатак «Спадчына» прадастаўляе магчымасць навучання праз гульню, што павышае матывацыю ў удзельнікаў 
адукацыйнага працэсу. Дадатак створаны ў выглядзе інтэрактыўнай гульні-віктарыны з мэтамі развіцця і стымулявання 
пазнавальнай актыўнасці ў носьбітаў беларускай мовы, а таксама ў замежнікаў, якія набываюць адукацыю ў Рэспубліцы 
Беларусь. Пры выкарыстанні праграмы фарміруюцца перакананні адносна каштоўнасці і ўнікальнасці нацыянальнай мовы, 
гісторыі і культуры. 

Мабільныя дадаткі ў гульнявой форме павышаюць матывацыю ў удзельнікаў адукацыйнага 
працэсу, спрыяюць пастаяннаму ўцягненню ў навучальную дзейнасць. Навукоўцы адносяць гульні да 
эўрыстычных метадаў навучання [1], якія актывізуюць пазнавальную актыўнасць, стымулююць 
развіццё інтэлектуальна-творчага патэнцыялу як карыстальнікаў праграм, так і іх стваральнікаў. 

Мабільны дадатак «Спадчына» прадастаўляе магчымасць навучання праз гульню. З яго 
дапамогай можна лёгка запамінаць важныя падзеі, факты, даты, адметныя факты нацыянальнай 
мовы. Мэта нашай работы: распрацоўка і стварэнне мабільнага дадатку ў выглядзе інтэрактыўнай 
гульні-віктарыны, які павысіць цікавасць да вывучэння беларускай мовы, гісторыі і геаграфіі Беларусі, 
у тым ліку адаптацыя дадатку для аўдыторыі з розных куткоў свету. Для дасягнення пастаўленай 
мэты трэба было вырашыць наступныя задачы: вызначыць тэматыку пытанняў; падабраць пытанні па 
кожнай тэме, рэалізаваць іх разам з адказамі і даведачнай інфармацыяй; прадумаць дызайн дадатку; 
прадумаць зручную навігацыю і інтуітыўна зразумелае меню; напісаць праграму, якая рэалізуе 
задуманае; пратэставаць дадатак на ўдзельніках рознага ўзросту і розных інтарэсаў (тых, каму гэтая 
тэма цікавая і тых, каму гэтая тэма здаецца цяжкай або нецікавай); пратэставаць дадатак на 
ўдзельніках з розных краін свету; прааналізаваць вынікі на аснове іх водгукаў; перакласці праграму на 
рускую, беларускую і англійскую мовы ў мэтах яе прымянення людзьмі з вышэйзгаданымі мовамі ў 
якасці асноўных. 

Малюнак 1 – Интэрфейс мабільнага дадатку 

 
У аснове дадатку “Спадчына” выкарыстоўваецца гульнявы рухавічок Unity, скрыпты напісаны на 

мове праграмавання  C#. На дадзены момант у дадатку рэалізаваны пытанні па наступных 
катэгорыях: гісторыя Беларусі, беларуская мова, геаграфія Беларусі. У тым ліку створаны рэжым 
гульні "Бліц", які прапануе гульцу пытанні з розных катэгорый і патрабуе ад яго адказу за 10-секундны 
раўнд. Пытанні прадстаўлены ў пісьмовым выглядзе, а таксама ёсць магчымасць іх галасавога 
агучвання, што можа быць важным для людзей з праблемамі зроку. Дадатак распрацаваны пад АС 
Android, Windows, версія для IoS знаходзіцца на этапе тэставання і багфіксу. 

Патрапіўшы ў галоўнае меню, варта выбраць мову  кнопкамі ў правым і левым ніжніх кутах. Для 
таго, каб пачаць працу з дадаткам, трэба націснуць кнопку з жаданай катэгорыяй (тэматыкай) 
пытанняў, пасля чаго на экране з'явіцца акно з пытаннем і чатырма варыянтамі адказаў і таймерам на 
адно пытанне – 30 (або 10 у рэжыме "Бліц" ) секунд. Пасля гэтага распачынаецца правільны адказ і 
даведачная інфармацыя па сутнасці пытання. Калі гулец адказаў правільна на пытанне і яшчэ ёсць 
час, то яму прадстаўляецца наступнае пытанне. Калі ён адказаў няправільна, то ён выбывае з гэтага 
раўнда гэтак жа, як і пры заканчэнні таймера. Для таго, каб матываваць удзельнікаў адказваць на 
пытанні, уведзена ўнутрыгульнявая валюта, якая ў перспектыве будзе накіравана на набыццё бонусаў 
у гульні (тэмы афармлення, тэматычныя шпалеры для працоўнага стала), з дапамогай валюты гулец 
зможа адсачыць свой рэйтынг, прагрэс і ўзяць курс на паляпшэнне ведаў у найменш вывучаных 
катэгорыях. Таксама плануецца магчымасць удзелу гульцоў на некалькіх мабільных прыладах і ў 
будучыні – інтэграцыя з сацыяльнымі сеткамі для таго, каб дзяліцца сваімі рэкордамі з сябрамі і 
знаёмымі. 

Для развіцця і стымулявання пазнавальнай актыўнасці ў носьбітаў беларускай мовы, а таксама 
ў замежнікаў, якія набываюць адукацыю ў Рэспубліцы Беларусь, мабільны дадатак “Спадчына” 
выкарыстоўвае сродкі беларускай мовы: непасрэдна ва ўжыванні нацыянальнай адметнай лексікі і 
канструкцый [2; 3], у тым ліку ў мове інтэрфейсу дадатка, у перакладзе і агучванні катэгорый гульні на 
беларускую мову. 

У наш час беларускай мове адводзіцца ўсё меншая доля ўвагі з боку дзяцей і моладзі, але наш 
дадатак закліканы вырашыць дадзеную праблему і дазволіць карыстальнікам у форме гульні 
папоўніць свой слоўнікавы запас беларускай мовы. Дадзеная форма навучання прадаставіць 
магчымасць захаваць культурную спадчыну беларускай мовы і не толькі. Акрэсленая методыка гэтак 
жа зацікавіць і гасцей нашай краіны, якія захочуць даведацца пра нашу нацыянальную культуру, а 
культура, як вядома, пачынаецца з мовы. Такім чынам, дадатак мае на мэце некалькі тыпаў 
аўдыторыі. 

У 2019 годзе Рэспубліка Беларусь прыцягнула вялікую колькасць замежных гасцей на 
еўрапейскія гульні, і ў будучыні мерапрыемствы такога маштабу абавязкова, будуць праводзіцца зноў, 
гэта дазволіць зрабіць выснову аб колькасці замежных гасцей, якія скарысталіся нашай распрацоўкай. 

Гэтак жа прыкладанне будзе актуальна і для дасведчаных карыстальнікаў беларускай мовы, 
паколькі база пытанняў ўтрымлівае ў тым ліку словы са слоўніка безэквівалентнай лексікі [2]. Гэта 
значыць, што можна атрымаць цікавую інфармацыю і навучыцца фармуляваць думкі прыгажэй, 
выкарыстоўваючы сродкі нашай нацыянальнай мовы. У тым ліку ўзмацняецца выхаваўчы эфект ад 
выкарыстання дадатку “Спадчына”, паколькі пры яго дапамозе фарміруюцца перакананні адносна 
каштоўнасці і ўнікальнасці нацыянальнай мовы, гісторыі і культуры.  

Распрацоўка навучальна-забаўляльнага мабільнага дадатку GraceIt мае на мэце актыўнае распаўсюджанне беларускай мовы 
як сярод яе носьбітаў, так і замежных карыстальнікаў. Прадугледжаная сістэма ўзнагароджанняў дазваляе адзначыць не толькі 
значнасць ужывання беларускай мовы ў грамадстве, а таксама падкрэсліць карысць ад уласных ведаў і імкненне іх атрымаць. 

GraceIt – гэта мабільны дадатак, галоўнай мэтай якога з’яўляецца распаўсюджванне беларускай 
мовы шляхам заахвочвання карыстальнікаў за веды і за імкненне атрымаць іх. 

Пытанне пра тое, ці варта базіраваць GraceIt з праграмамі ў раздзеле "Турызм" / "Падарожжы” 
не мае адназначнага вырашэння. У асноўным, дадаткі для падарожжаў дапамагаюць купляць квіткі, 
знаходзіць жыллё, арыентавацца ў незнаёмым горадзе, напрыклад, праграмы ў выглядзе мабільных 
дадаткаў Guides by Lonely Planet, World Travel Guide by Triposo (персанальныя гіды ў кішэні), Aviasales 
(найбуйнейшы ў Рунэце памочнік у пошуку авіябілетаў), Airbnb (анлайн-пляцоўка для пошуку і 
размяшчэння арэнды жылля), Google Translate (пераклад надпісаў на замежнай мове). У сваю чаргу 
GraceIt не падае "прамых магчымасцей” пазнаёміцца са славутасцямі ці замовіць квіткі на самалёт, 
арандаваць жыллё. Адной з функцый дадатку з'яўляецца знаёмства з беларускай культурай, якое 
ажыццяўляецца шляхам удзелу ў квэстах (заданні, для вырашэння якіх неабходна знайсці месца або 
адказ на пытанне, карыстаючыся інтуіцыяй і дадзенымі падказкамі). У далейшым плануецца развіццё 
дадатку ў напрамку дапоўненай рэальнасці з выкарыстаннем як мабільных тэлефонаў, так і 
дадатковых прыладаў. Усё гэта павінна быць даступна шырокаму колу карыстальнікаў, г.зн. галоўнай 
мэтай з'яўляецца не прыбытак, а распаўсюджванне дадатку і прыладаў. 

Паспрабуем растлумачыць канцэпт працы мабільнага дадатку. Праграма счытвае даныя аб 
месцазнаходжанні карыстальнікаў. Атрыманая інфармацыя шыфруецца. Калі карыстальнік зайшоў у 
«зону актыўнасці», дзе альбо пачынаецца квэст, альбо задаецца пытанне, неабходна ўзяць удзел у 
прапановах дадатку. Пры правільным вырашэнні пастаўленай задачы карыстальнік атрымлівае 
пэўную суму балаў, якія ў далейшым можна будзе выдаткаваць на неабходныя мэты. 

Заахвочванне карыстальніка (сістэма ўзнагароджанняў) распрацоўваецца з улікам аналізу 
наяўных спосабаў заробку пры дапамозе мабільных тэлефонаў, да якіх адносяцца запампоўка 
гульняў і дадаткаў; прагляд рэкламы; увод капчу - атрыманне грошай за правільна ўведзены тэкст з 
малюнка; выкананне заданняў - да гэтага вiду адносяцца розныя заданні рэкламадаўцаў: прагляд 
відэа, актыўнасць у сацсетках, напісанне водгукаў і каментараў на розных сайтах і інш. Наш вопыт 
паказвае, што, каб атрымліваць добры прыбытак, трэба будзе траціць вялікую колькасць часу, а вынік 
будзе ўражваць далёка не заўсёды. Заробак на тэлефоне будзе прыносіць даволі прыстойныя сумы 
толькі ў тым выпадку, калі правільна выбраць працу, за якую налічваюць высокае ўзнагароджанне за 
кароткі прамежак часу. 

GraceIt павінен даць карыстальніку магчымасць нязмушана, карыстаючыся сваімі ведамі, 
атрымліваць мінімальныя, але даступныя заўсёды (каб не было сітуацый, калі скончыліся пытанні / 
заданні і г.д.) узнагароджанні. Выкажам здагадку, што за 2 дні непрацяглай актыўнасці ў дадатку, 1-2 
гадзіны, можна дазволіць сабе кубак смачнай кавы. 

Распрацоўка дадатку GraceIt непасрэдна звязана са спецыяльнасцю “Ахова інфармацыі ў 
тэлекамунікацыях”. Так, уцечкі даных адбываюцца штодня па ўсім свеце, пры гэтым даволі складана 
бывае адсачыць іх. Здараецца, што ўцечка бывае настолькі вялікай, што на гэта немагчыма не 
звярнуць увагу, бо яна закранае вялікую колькасць людзей. А наступствы падобных уцечак могуць 
быць сапраўды катастрафічнымі. Крыптаграфія лічыцца адным з самых надзейных спосабаў абароны 
даных, бо яна ахоўвае саму інфармацыю, а не доступ да яе. Крыптаграфічна ператвораная 
інфармацыя валодае павышанай ступенню абароны з захаваннем высокага ўзроўню сакрэтнасці. 
Адной з дысцыплін, якія вывучаюцца студэнтамі спецыяльнасці “Ахова інфармацыі ў 
тэлекамунікацыях”, з'яўляецца крыптаграфічная абарона інфармацыі. Такім чынам, выкарыстоўваючы 


